KUSHTET E PERGJITHSHME TE
SIGURIMIT TE KONTRATES

1. Pércaktime té Pérgjithshme.

Kompania e sigurimt “ALBSIG” sh.a. kétu e né
vazhdim, do té quhet Siguruesi.

I Siguruari ose Kontraktuesi, kétu e né
vazhdim do té quhet subjekti fizik ose juridik,
pjesmarrés né njé tender prokurimi, i cili éshté
shpallur fitues nga Autoriteti Prokurues, publik
0se jo.

Pérfituesi, kétu e né vazhdim do té quhet,
Autoritet Prokurues qgé organizon progesin e
tenderimit.

2. Objekti i Sigurimit.
Objekti i késaj kontrate sigurimi éshté
marrédhénia e juridike né té cilén:

1. Siguruesi garanton Pérfituesin  pér
pérmbushjen e detyrimeve té kontratés sé
prokurimit t¢ nénshkruar ndérmjet
paléve né pérputhje me dokumentat e
tenderit;

2. | Siguruari detyrohet t’i kthejé Siguruesit
cdo vleré monetare té paguar prej tij né
rast té ekzekutimit té garancisé sic¢
pércaktohet né Pikén 1, té kétij neni.

3. Vlefshméria e Kontratés

3.1 Vlefshméria e késaj kontrate sigurimi fillon
datén e nénshkrimit té kontratés sé prokurimit
nga palét né pérputhje me dokumentat e tenderit,
ose ate te shenuar ne Formular dhe mbaron me
zbatimin e ploté té saj, né ditén e léshimit té
Certifikatés sé Mbarimit t€ Punimeve nga
Pérfituesi, por ne ¢do rast jo me vone se data e
shenuar ne Formular per perfundimin e saj.
Vlefshméria e kétij sigurimi né lidhje me pikén 2
té Nenit 2 shtrihet deri né shlyerjen e ploté té
detyrimeve té té Siguruarit ndaj Siguruesit.

3.2 Formulari i sigurimit té Kontratés éshté i
vlefshém vetém kur éshté i shogéruar me kéto
Kushte té Pérgjithshme té Sigurimit té Kontratés,
mbi bazén e té cilés ajo éshté léshuar, né té
kundért Formulari i Sigurimit té Kontratés éshté
i pavlefshém.

4. Shuma e Sigurimit ose Garancisé.

4.1 Shuma e sigurimit shénohet né formularin e
sigurimit té kontratés dhe pérbén nivelin
maksimal té detyrimit té Siguruesit ndaj
Pérfituesit dhe té té Siguruarit ndaj Siguruesit né

rastin e parashikuar né Pikén 2 té Nenit 2, té
késaj Kontrate.

4.2 Cdo rritje e mundshme e shumés sé sigurimit
té pércaktuar né Formularin e Sigurimit té
Kontratés do té b&het me miratimin e Siguruesit,
kundrejt paragitjes sé njé kerkese pér kété shtesé
nga Pérfituesi. Né rast se Siguruesi miraton
rritjen e shumés fillestare té sigurimit, i
Siguruari duhet té paguajé primin shtesé pérkatés
dhe té pajiset me njé formular té ri té sigurimit té
kontratés.

5. Primi i Sigurimit.
Pagesa e primit té sigurimit kryhet prané Deges
ose agjencise sé Siguruesit ku léshohet Polica e
Sigurimit. Pagesa e primit konsiderohet e kryer
né momentin e kalimit té vlerés sé tij, né
Ilogarine e Siguruesit.

6. Ekzekutimi i detyrimeve.

6.1 Siguruesi paguan shumen e garantuar brenda
15 ditéve nga mbérritja e kérkeses me shkrim
nga Pérfituesi, me kusht gqé né shkresé té jeté
pércaktuar mosrealizimi i detyrimit kontraktor
dhe vlera pérkatése e Kkétij mosrealizimi.
Kundrejt kérkesés sé Siguruesit palét duhet té
paragesin njé kopje té kontrates sé prokurimit té
nénshkruar prej tyre. Pérfituesi duhet té njoftojé
Siguruesin brenda 30 ditéve nga ndodhja e
ngjarjes sé sigurimit (mos realizimit). Né rast
mos respektimi té Kkétij afati Siguruesi ka té
drejté té vendosé pér pagesén ose jo té shumes se
garantuar.

6.2 | Siguruari éshté i detyruari dhe pérgjegjési
kryesor pér realizimin e kontratés sé prokurimit
té lidhur me Pérfituesin. | Siguruari me marrjen
e dokumentit té Kkryerjes sé pagesés nga
Siguruesi né favor té Pérfituesit detyrohet té
rimbursojé Siguruesin brenda 7 ditéve, pér
vleren e pagesés sé kryer. Pér vonesen tej kétij
afati i Siguruari do té paguaj njé penalitet prej
0,1 % né dité té shumés sé papaguar, si dhe té
cdo shume ligjore tjetér té shpenzuar pér
arketimin e detyrimit kryesor.

7. Zgjidhja e mosmarreveshjeve

Né rast mosmarréveshjesh, kur ato nuk zgjidhen
me mirékuptim ndérmjet paléve, kompetente
éshté gjykata e vendit ku éshté I&shuar polica e
sigurimit.

